
GOUVÈNÈ CUOMO METE AKSAN SOU PWOGRAM BUY NY NAN OGMANTE 

AKIZISYON MANJE LOKAL NAN ETABLISMAN ETA YO 
 

Prizon Leta yo ap Ogmante Acha Pwodwi ki Kiltive ak Prepare nan New York  
 
 
Gouvènè Andrew M. Cuomo jodia te souliye siksè pwogram Buy NY nan ogmante 
akizisyon pwodwi lokal etablisman New York yo ak sipòte ekonomi agrikòl eta a. Nan 
kad rezilta pwogram nan, ki te premye anonse nan 2014 nan Somè Agrikòl Fèm A Tab 
nan sid ak nò Eta, Depatman Koreksyon ak Siveyans Kominotè te ogmante acha 
pwodwi New York yo anpil. Li te ranplase plizyè pwodwi ki fèt an deyò eta a nan meni li 
e li te depanse plis pase $1.8 milyon pou l achte manje ak bwason ki kiltive ak prepare 
nan New York tankou pòm, pòmdetè, pwa, yogout, krèm glase ak lèt. 
 
“Endistri agrikòl New York se yon motè ekonomik nan kominote nou yo toupatou nan   
eta sa a epi atravè pwogram NY Buy la, nap kontinye pouswiv kwasans li ak elaji 
opòtinite,”Gouvènè Cuomo te deklare. “Mwen fyè de siksè pwogram sa a e nap 
kontinye konekte enstitisyon eta yo avèk fèmye lokal ak founisè yo pou nou montre pi 
bon pwodwi New York yo ak ranfòse ekonomi agrikòl nou an.” 
 
Gouvènè Cuomo te anonse inisyativ NY Buy an 2014 pou ede eta ak gouvènman lokal 
yo ogmante acha pwodwi agrikòl nan enstitisyon leta gouvène yo tankou lopital, kolèj, 
prizon ak lòt etablisman yo.   Pwogram nan se yon efò tèt ansanm pa Depatman 
Agrikilti ak Mache Eta, DOCCS, Biwo Sante Mantal, Depatman Sante, Biwo Sèvis 
Jeneral ak Cornell Cooperative Extension.   
 
Nan travay ansanm avèk Depatman Agrikilti ak Mache, OGS ak Cornell Cooperative 
Extension, DOCCS te kapab pouswiv inisyativ Gouvènè a ak kenbe yon pri ki ba pou 
kontribyab yo nan bay popilasyon prizonye yo manje.   
 
An 2015, yo te chanje plizyè atik ak engredyen nan meni an pou yo ankouraje sèvi ak 
pwodwi New York yo, sa yo enkli:   

• Yo kiltive ak prepare pòmdetè rache kounye a epi ki trete nan New York.   
Itilizasyon anyèl li apeprè 451,437 liv ki koute $139,950. 

•  

• Yo te ajoute yogout vaniy ki fèt nan Eta New York nan meni an.   
Itilizasyon anyèl li se 1,800,000 tas ki koute $450,000.   

•  

• Yo te ajoute yon pate bèf Jamayiken ki trete nan meni New York la.  
Itilizasyon anyèl li apeprè 20,950 pate ki koute $576,125. 

•  

• Yo te ajoute yon krèm glase ki fèt New York nan meni an pou de repa nan 
jou ferye. Itilizasyon an se 110,000 tas krèm joumou ki koute $27,500. 

•  

• Pòm rache ki nan frizè New York te ranplase yon pwodwi dezidrate ki soti  
Argentine yo itilize nan fè pòm sèk.  Itilizasyon anyèl li apeprè 230,000 liv 
ki koute $137,190. 

•  

• Lèt an poud Eta New York te ranplase yon mak lèt yo pwodwi an-deyò-eta 
a.   Itilizasyon anyèl li apeprè 12,000 liv ki koute $13,200.  

•  

• Pwa sèch New York te ranplase pwa nan frizè ki soti Canada.  Itilizasyon 
anyèl li apeprè 352,000 liv ki koute $210,500.  

•  

• Yo te ajoute ji rezen kosher Eta New York nan meni a.  Itilizasyon anyèl li 
apeprè 26,400 galon ki koute $283,800.  

 
 
Li koute DOCCS yon mwayèn $2.84 pou l bay yon prizonye twa repa pa jou nan sèvi 
avèk pwosesis Cook-Chill la.  Cook-Chill enplike refrijere pwodwi manje yo touswit apre 
yo fin prepare pou yo rete fre, epi anbake pwodwi yo nan gwo sache plastik sele pou yo 
ka rechofe fasil.   
 
DOCCS kontinye swiv sou tras avansman siplemantè pou pwodwi New York yo.   Yo 
mande founisè pwodwi fre ak lòt pwodwi yo pou idantifye si pwodwi yo kiltive ak/oswa 
prepare nan Eta New York lè yap soumèt pake akizisyon òf yo.  
 
Komisyonè Enterimè DOCCS Anthony J. Annucci te deklare, “Nan sipòte pwogram 
Buy NY Gouvènè Cuomo a, DOCCS kapab asime responsablite pou l ofri manje ki 
nitritif nan etablisman koreksyon nou yo, avèk yon ogmantasyon nan pwodwi New York 
yo achte a bon pri.   Ekonomi eta a benefisye nan acha nou yo e nou jwenn ansanm 
avèk plizyè moun kap ede endistri agrikòl la grandi.”   
 
Komisyonè Agrikòl Eta a Richard A. Ball te deklare, “Nou fyè anpil de pwodwi ki 
kiltive ak fèt nan New York e nou kontan pou nou konekte pwen yo ant fèmye ak 
founisè yo ak nouvo opòtinite ki genyen nan mache yo.  Jwenn opòtinite pou nou ofri 
bonjan kalite manje ki soti nan lakou nou pandan nap fè fèmye yo benefisye tou epi 
ekonomi a se yon viktwa konplè.”   
 
Sit entènèt Buy la, https://www.ny.gov/programs/buy-ny, bay yon pòtay pou gouvènman 
lokal ak eta yo pou yo aprann plis enfòmasyon sou achte pwodwi Eta New York yo.   Li 
pral ede tou nan edike pwodiktè agrikòl New York ak distribitè yo osijè sistèm kontra 

eta, sa ki disponib nan tout 62 konte yo ak plizyè santèn minisipalite nan eta. 
 
Depatman Agrikilti ak Mache te fè anpil pwogrè nan ogmante akizisyon manje lokal yo 
toupatou nan Eta New York.  Anplis pou patenarya Buy NY la, Gouvènè a te lanse 
pwogram Fèm pou Lekòl nan Eta nan 2015 pou ranfòse lyen yo ant fèmye lokal yo ak 
distri lekòl yo.   Yo te bay sis distri lekòl yo yon total preske $325,000 nan mwa Oktòb. 
Anplis, Gouvènè Cuomo te pwopoze jiska $500,000 kap envesti nan pwogram Lekòl a 
Fèm nan eta ane sa a. 
 
Depatman an te asiste tou pwogram Thursday NY nan Vil New York ki pote pwodwi 
oswa manje lokal yo dirèkteman bay elèv yo nan lekòl Depatman Edikasyon Vil New 
York chak Jedi, ki ba yo manje ki nourisan.   Eta New York pral replike pwogram sa a 
nan lekòl yo toupatou nan Upstate New York.   
 
Inisyativ Taste NY Gouvènè a te gen anpil siksè nan ankouraje pwodwi lokal yo e 
pwogram nan te triple lavant founisè ki te patisipe yo ane pase.   Total lavant pwodwi 
New York yo nan evènman Taste NY yo ak magazen yo te monte nan apeprè $1.5 
milyon an 2014 pou rive plis pase $4.5 milyon an 2015. 

